
Shri Krishnashtakam

శ్రీకృష్ణాష్టకమ్  

రౌప్యపీఠకృష్ణస్తుతిః
పాలయాచ్యుత పాలయాజిత పాలయ కమలాలయ ।
లీలయా ధృతభూధరామ్బురుహోదర స్వజనోద్ధర  ॥
మధ్వమానస-పద్మభానుసమం స్మరప్రతిమం  స్మర

స్నిగ్ధ -నిర్మల-శీతకాన్తి-లసన్ముఖం కరుణోన్ముఖమ్ ।
హృద్య-కమ్బుసమాన-కన్ధరమక్షయం  దురితక్షయం

చిత్త సంస్తుత-రౌప్యపీఠ-కృతాలయం హరిమాలయమ్ ॥ ౧॥
అఙ్గదాది -సుశోభి-పాణియుగేన సంక్షుభితైనసం

తుఙ్గమాల్య -మణీన్ద్రహార -సరోరసం ఖలనీరసమ్ ।
మఙ్గలప్రద  -మన్థదామ -విరాజితం భజతాజితం

తం గృణే వరరౌప్యపీఠ-కృతాలయం హరిమాలయమ్ ॥౨॥
పీనరమ్య-తనూదరం భజ హే మనః శుభహేమ నః

స్వానుభావ-నిదర్శనాయ దిశన్తమర్థి -సుశన్తమమ్ ।
ఆనతోఽస్మి నిజార్జున -ప్రియసాధకం  ఖలబాధకం

హీనతోజ్ఝిత -రౌప్యపీఠ-కృతాలయం హరిమాలయమ్ ॥ ౩॥
హైమకిఙ్కిణి -మాలికా-రశనాఞ్చితం తమవఞ్చితం

రత్నకాఞ్చన-వస్త్రచిత్ర  -కటిం ఘనప్రభయా  ఘనమ్ ।
కమ్రనాగ -కరోపమూరుమనామయం శుభధీమయం

నౌమ్యహం వరరౌప్యపీఠ-కృతాలయం హరిమాలయమ్ ॥ ౪॥
వృత్తజాను-మనోజ్ఞజఙ్ఘమమోహదం   పరమోహదం

రత్నకల్ప-నఖత్విషా హృతహృత్తమఃస్తతిముత్తమమ్  ।
ప్రత్యహం  రచితార్చనం రమయా స్వయాగతయా స్వయం

చిత్త చిన్తయ  రౌప్యపీఠ-కృతాలయం హరిమాలయమ్ ॥ ౫॥
చారుపాద-సరోజయుగ్మ-రుచామరోచ్చయ-చామరో-

శ్రీకృష్ణాష్టకమ్  

దార-మూర్ధజభార -మణ్డల -రఞ్జకం  కలిభఞ్జకమ్  ।
వీరతోచితభూషణం వరనూపురం స్వతనూపురం
ధారయాత్మని రౌప్యపీఠ-కృతాలయం హరిమాలయమ్ ॥౬॥

శుష్కవాది-మనోతిదూరతరాగమోత్సవదాగమం
సత్కవీన్ద్ర -వచోవిలాస-మహోదయం మహితోదయమ్ ।

లక్షయామియతీశ్వరైః  కృతపూజనం గుణభాజనం
ధిక్కృతోపమ-రౌప్యపీఠ-కృతాలయం హరిమాలయమ్ ॥ ౭॥

నారదప్రియమావిశామ్బురుహేక్షణం  నిజరక్షణం
తారకోపమ-చారుదీప-చయాన్తరే గతచిన్త రే ।
(ద్వారకోపమ-చారుదీప-చయాన్తరే గతచిన్త రే । )

ధీర మానస పూర్ణచన్ద్రసమానమచ్యుతమానమ 
ద్వారకోపమ-రౌప్యపీఠ-కృతాలయం హరిమాలయమ్ ॥౮॥
ఫల-శ్రుతిః

రౌప్యపీఠ-కృతాలయస్య హరేః ప్రియం  దురితాప్రియం
తత్పదార్చక-వాదిరాజ-యతీరితం గుణపూరితమ్ ।

గోప్యమష్టకమేతదుచ్చముదే  మమాస్త్విహ నిర్మమ-

(గోప్యమష్టకమేతదుచ్చముదే  భవత్విహ నిర్మమ-)

ప్రాప్య -శుద్ధఫలాయ  తత్ర సుకోమలం హతధీమలం (ప్రాప్యసౌఖ్యఫలాయ )

(ప్రాప్యసౌఖ్యఫలాయ  తత్ర సుకోమలం హతధీమలం )॥౯॥
పాలయాచ్యుత పాలయాజిత పాలయాకమలాలయ ।
లీలయా ధృతభూధరామ్బురుహోదర స్వజనోదర ॥
ఇతి శ్రీ వాదిరాజతీర్థకృతమ్  శ్రీకృష్ణాష్టకం    సమ్పూర్ణమ్  ॥
రౌప్యపీఠకృష్ణస్తుతిః

॥ శ్రీ కృష్ణార్పణమస్తు  ॥
Proofread by Ambarish Srivastava, Rajani Arjun Shankar

